
 Република Северна Македонија                                                                                         
   МИНИСТЕРСТВО ЗА ТРУД И                                                                                  
      СОЦИЈАЛНА ПОЛИТИКА                                                                                           
         ИП1  број 16-83
       12.03.2020   ѝ година                                                                                        
                   С  к  о  п  ј  e
                   Инспекторите од Сектор за инспекциски надзор во областа на социјалната заштита и заштитата на деца при Министерството за труд и социјална политика врз основа на член 338 од Законот за социјалната заштита („Службен весник на Република Северна Македонија,, број 104/2019, 146/2019 и 275/2019)(во натамошниот текст: Законот), а за отстранување на неправилностите и недостатоците утврдени со Записник ИП1 број 16- 83 од 12.03.2020 година за извршен редовен инспекциски надзор во ЈУ Меѓуопштински центар за социјална работа Гевгелија (во натамошниот текст: Центарот), застапуван од Директорот Лазе Трајков, донесоа
Р   Е   Ш   Е   Н   И   Е
                 Се наредува на Директорот на ЈУ Меѓуопштински центар за социјална работа Гевгелија, Лазе Трајков за отстранување на констатираните неправилности и недостатоци во примената на Законот за социјалната заштита, Закон за семејството, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
                    1.Во случај кога надлежниот суд до центарот ќе достави решение за одземање, односно ограничување на деловната способност, откако центарот по службена должност ќе обезбеди клаузула на правосилност и ќе го заведе во деловодните книги, да донесува решение за ставање на лицето под старателство во рок од 30 дена од денот на приемот, согласно член 166 од Законот за семејството.
2. Центарот во диспозитивот на решението за ставање на лице под старателство, односно за престанокот на старателството, да ја внесува  обврската  по службена должност да го известува матичарот во рок од 15 дена од денот на правосилноста на решението, a доколку лицето има имот и надлежниот орган кој ги води книгите за евиденција на недвижностите, согласно член 141 од Законот за семејството.
3. Во случај кога по барање на надлежниот суд, Центарот во постапка за одземање на деловна способност поставува привремен старател, како и во случај кога поставува старател за посебни случаи, да го задолжува старателот да доставува извештај по завршената работа, а доколку старателот не доставува, за текот и исходот од постапката Центарот да бара извештај  од старателот по завршување на постапката, согласно  член  151, 169 став 2 и 173 од Законот за семејството.

4. Во случај кога центарот во постапката за одземање на деловната способност, ќе оцени дека е потребно и ќе постави привремен старател, должноста привремен старател да престанува кога ќе се постави постојан старател, согласно член 169 од Законот за семејството.
5. Во случај кога пред нотарот се води оставинска постапка каде  родителот и децата се јавуваат како можни наследници и имаат спротивставени интереси во постапката, центарот да  поставува старател за посебен случај, согласно член 148, 173 и 174 од Законот за семејството. 
            Рок: 60 дена по приемот на решението
6. Центарот да го преиспита донесеното решение за преведување на правото на здравствена заштита број 08-2282/зз-2019 година, за лицето Владимир Павиќ ставен под старателство, да утврди дали по друг основ може да се стекне со осигурување и откако целосно ќе ја утврди фактичката состојба  и утврди дека е во спротивност со закон или друг пропис,  да донесе ново решение, со кое ќе го замени претходното решение, согласно член 66 и член 338 став 1 алинеја 2 од Законот за социјалната заштита.
           Рок: 15 дена по приемот на решението
7. Центарот целосно и правилно да ја утврди фактичката состојба во предметот на малолетното дете Марија Проданова, да утврди дали родителите ги извршуваат своите родителски права и должности и доколку не ги извршуваат, дали е тоа привремено или трајно, како и причините за тоа, кој го чува и  непосредно се грижи за малолетното дете, да го  преиспита решението број 14-2376 од 23.12.2019 година со кое е поставен старател за посебен случај, по што  зависно од утврдената фактичка состојба ќе донесе ново соодветно решение со кое ќе ги заштити правата и интересите на малолетните деца, согласно  член 159 до 164 од Законот за семејството. 
            Рок: 60 дена по приемот на решението
                 8.Се задолжува директорот на Центарот, веднаш по истекот на рокот определен за извршување на инспекциските мерки, а најдоцна во рок од три дена писмено да ги извести инспекторите за социјална заштита од Секторот за инспекциски надзор во областа на социјалната заштита и заштита на деца, дали се извршени инспекциските мерки определени за отстранување на констатираните неправилности во работата на Центарот, согласно член 334 став 4 од Законот за социјалната заштита.
   
            Жалбата не го задржува извршувањето на решението согласно член 340 став 2 од  Законот.                                                                                                                                                                                                    
О б р а з л о ж е н и е
                Инспекторите од Секторот за инспекциски надзор во областа на социјалната заштита и заштита на деца при Министерството за  труд и социјална политика, извршија редовен инспекциски надзор во ЈУ Меѓуопштински центар за социјална работа  Гевгелија на ден 11.03.2020 година на предметите за лица ставени под старарелство.
               Инспекцискиот надзор е извршен над применувањето и спроведувањето на Законот за социјалната заштита, Закон за семејството („Службен весник на Република Македонија” број 80/92, 09/96, 38/2004, 33/2006, 84/2008, 67/2010, 156/2010, 39/2012, 44/2012, 38/2014, 115/2014, 104/2015 и 150/2015), подзаконските, општите, поединечните и другите акти донесени врз нивна основа.
                За извршениот инспекциски надзор и констатираната состојба, инспекторите составија записник  ИП1 број 16- 83  од 12.03.2020 година.
                Согласно член 338 од Законот се донесе решение како во диспозитивот.      
                  Решено во Секторот за инспекциски надзор во областа на социјалната заштита и заштита на деца при Министерството за  труд и социјална политика на ден 12.03.2020 година под ИП1 број  16- 83.
                Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 15 дена од денот на приемот на решението.    
               Жалбата се таксира со 250,00 (двеста и педесет) денари административни таксени марки и се поднесува во два примероци.  
                                                                                            Инспектори за социјална заштита:
                                                                                                         Зоранчо Стојанов
                                                                                                         Дијана Димковска
                                                                                                          Мијалче Стојанов


